Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 08 дугаар сарын 21-ний өдөр (Мягмар гариг)-ийн хуралдаан 15 цаг 00 минутад Төрийн ордны “Б” танхимд эхлэв. 
Байнгын хорооны дарга, Улсын Их Хурлын гишүүн З.Баянсэлэнгэ ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 16 гишүүнээс 11 гишүүн ирж, 68.7 хувийн ирцтэй байв. 

Чөлөөтэй: Р.Амаржаргал, Ц.Баярсайхан, С.Ганбаатар, С.Эрдэнэ, Л.Эрдэнэчимэг;
Нэг. Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүний тухай асуудал
Хэлэлцэж буй асуудалтай холбогдуулан Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 

Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүний талаар Улсын Их Хурал дахь Ардчилсан Намын бүлгийн саналыг Улсын Их Хурлын гишүүн Ц.Оюунгэрэл, Улсын Их Хурал дахь Монгол Ардын Хувьсгалт Нам, Монгол Үндэсний Ардчилсан Намын “Шударга ёс эсвэл” бүлгийн саналыг Улсын Их Хурлын гишүүн Г.Уянга нар танилцуулав. 

З.Баянсэлэнгэ: - Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнд Улсын Их Хурлын гишүүн Л.Гантөмөр, С.Одонтуяа, Я.Санжмятав, Г.Уянга, С.Ганбаатар, С.Дэмбэрэл, С.Эрдэнэ, Л.Эрдэнэчимэг нарыг оруулах саналыг дэмжиж байгаа гишүүд гараа өргөнө үү. 

Зөвшөөрсөн:

7

Татгалзсан:

2

Бүгд:


9

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Байнгын хорооны дарга, Улсын Их Хурлын гишүүн З.Баянсэлэнгэ танилцуулахаар тогтов.

Хуралдаан 15 цаг 10 минутад өндөрлөв.


Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ 


БАЙНГЫН ХОРООНЫ ДАРГА




З.БАЯНСЭЛЭНГЭ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 2012 ОНЫ 08 ДУГААР САРЫН 21-НИЙ ӨДӨР (МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 15 цаг 00 минутад эхлэв.


З.Баянсэлэнгэ: - Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Нийгмийн бодлого, боловсрол, соёл, шинжлэх ухааны байнгын хорооны 2012 оны 8 дугаар сарын 21-ний өдрийн хуралдааныг нээснийг мэдэгдье. 

Байнгын хорооны хуралдаанаар дэд хорооны бүрэлдэхүүний асуудлыг хэлэлцэнэ. Хэлэлцэх асуудалтай холбогдуулаад гишүүдэд асуулт байна уу? Өөр саналтай гишүүд байна уу? Саналтай. Дэд хорооны бүрэлдэхүүний асуудал хэлэлцэнэ. Алга. Байхгүй бол хэлэлцэх асуудлаа баталъя. 

Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.4-т дэд хорооны бүрэлдэхүүний тухай асуудлыг харъяалах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаанд Байнгын хороодын гаргасан санал, дүгнэлтийг үндэслэн дэд хорооны бүрэлдэхүүний тухай тогтоол батална гэж заасан байна. 


Тэгэхээр Улсын Их Хурал дахь нам, эвслийн бүлгүүдийн саналтай танилцъя Улсын Их Хурал дахь Ардчилсан Намын бүлгийн саналыг Их Хурлын гишүүн Ц.Оюунгэрэл танилцуулна. 

Ц.Оюунгэрэл: - Ардчилсан Намын бүлгээс Мянганы хөгжлийн зорилтууд болон ядуурлыг бууруулах асуудлын дэд хороонд Улсын Их Хурлын гишүүн А.Бакей, Улсын Их Хурлын гишүүн Г.Баярсайхан, Л.Гантөмөр, С.Одонтуяа, Ц.Оюунгэрэл, Я.Санжмятав, С.Эрдэнэ, Л.Эрдэнэчимэг нарын гишүүд оролцох ийм саналыг хүргүүлж байна. 


З.Баянсэлэнгэ: - Одоо Улсын Их Хурал дахь Монгол Ардын Хувьсгалт Нам, Монгол Үндэсний Ардчилсан Намын “Шударга ёс эсвэл” бүлгийн саналыг Г.Уянга гишүүн танилцуулна. 


Г.Уянга: - Баярлалаа. Монгол Улсын Их Хурлын тухай хуулийн 27.1.5 дахь заалтыг үндэслэн дэд хорооны бүрэлдэхүүний талаарх саналаа “Шударга ёс эвсэл”-ийн бүлэг хүргүүлж байна. Улсын Их Хурлын дэд хорооны гишүүдийг хуваарилахдаа бүлгийн гишүүдийн саналыг харгалзаж үзээд 2 гишүүнийг санал болгосон байна. Ингээд Мянганы хөгжлийн зорилтууд болон ядуурлыг бууруулах асуудлын дэд хороонд Улсын Их Хурлын гишүүн Зангадын Баянсэлэнгэ, Гантөмөрийн Уянга нарын нэрийг оруулахаар “Шударга ёс эвсэл”-ийн бүлэг санал болгож байна. 

З.Баянсэлэнгэ: - За бие даагч гишүүд саналаа өгсөн үү. Санал ирүүлээгүй байна. Тийм ээ. Өөр санал нэмж хэлэх гишүүд. За С.Дэмбэрэл гишүүн. 

С.Дэмбэрэл: - Ардчилсан Намын санал хэдэн хүн байсан бэ? 


Ц.Оюунгэрэл: - Ардчилсан Намын санал 8 хүн байна. 


С.Дэмбэрэл: - Энэ Нийгмийн бодлогын байнгын хороо чинь хичнээн хүнтэй юм бэ? 


З.Баянсэлэнгэ: - Одоогоор 16 гишүүнтэй. 


С.Дэмбэрэл: - 16-гийн 50 хувь нь байх ёстой шүү дээ. Тэгэхээр Г.Уянга 2 санал хэллээ. Ингээд 10 хүн болчихлоо. Би өөрөө оръё гэж бодож байгаа. 11 хүн. Энийг яах вэ? 

Ц.Оюунгэрэл: - Хэдэн хүн нэрээ татах шаардлагатай байна. Таны тооцоогоор.


З.Баянсэлэнгэ: - 4. 


Ц.Оюунгэрэл: - Г.Баярсайхан гишүүн нэрээ татлаа. 


З.Баянсэлэнгэ: - За Г.Баярсайхан гишүүн нэрээ татлаа. Ц.Оюунгэрэл гишүүн нэрээ татлаа. 


Ц.Оюунгэрэл: - За би нэрээ татъя. За 2 л лав нэрээ татлаа. 


З.Баянсэлэнгэ: - Би өөрөө нэрээ татсан байгаа. Мянганы хөгжлийн зорилтууд болон ядуурлыг бууруулах дэд хороо. 

Ц.Даваасүрэн: - С.Эрдэнэ байсан нь дээр. 


З.Баянсэлэнгэ: - А.Бакей гишүүнийг. Би өөрийнхөө нэрийг татсан. Нэг дэд хороотой. За тэгэхээр хэд болж байна. Нэг хоёр гурав дөрөв тав зургаа долоо найм. Найм болж байна. Харин тийм. 

Монгол Ардын Намаас санал ирээгүй байгаа. А.Бакей даргыг татсанд. Өөрөө байхгүй байна. А.Бакей гишүүнийг татсанд тооцох уу. Болсон уу. Болох юм уу тэгж. Өмнөөс нь. 

Л.Лхагвасүрэн: - Төрийн байгуулалтын байнгын хороо хуралдаж байна. Удирдаж байгаа. Очоод асуучихаад ирэх үү. 

З.Баянсэлэнгэ: - Тэр нь дээр байх аа. Байнгын хороодын дарга нар бас орчихоороо бас амжихгүй байх гэж би бас бодоод байгаа юм л даа. Гишүүдийг, сайд нараас. Би одоо Хууль зүйн байнгын хороонд орсон мөртлөө ганц ч сууж амжихгүй байна. Давхцаад. Хууль зүйн байнгын хороонд орсон боловч. Яг энэ цагийг нь салгах хэрэгтэй л дээ. 

За А.Бакей гишүүн нэрээ татсан байна. Хэлэлцэж байгаа асуудалтай холбогдуулан асуулт асуух, үг хэлэх гишүүд байна уу? За байхгүй бол санал хураалтаа явуулъя. 

Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнд Улсын Их Хурлын гишүүн Л.Гантөмөр, С.Одонтуяа, Я.Санжмятав, Г.Уянга, С.Ганбаатар, С.Дэмбэрэл, С.Эрдэнэ, Л.Эрдэнэчимэг нарыг оруулах саналыг дэмжье гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 

9-өөс 7. Олонхийн саналаар дэмжигдлээ. 


Чуулганы хуралдааны нэгдсэн хуралдаанд Байнгын хорооны санал, дүгнэлтийг Байнгын хорооны дарга илтгэх юм байна. Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Гишүүддээ баярлалаа. 
Хуралдаан 15 цаг 10 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
4

